
ਰਾਂਝਣ ਯਾਰ



[ਕਾਫ਼ੀ ਕੱਵਾਲੀ




ਮੈਂ ਚੂੰਡੇਂਦੀ ਰਾਂਝਣ ਯਾਰ—ਟੇਕ



੧.ਲਾਚੇ ਨੂੰ ਲੱਗੇ ਬੁਕ ਬੁਕ ਤਾਰੇ,

ਵੰਝਲੀ 'ਕੁਨ-ਫਯਕੂਨ' ਪੁਕਾਰੇ, 

ਮੰਗੂ ਜਿਦ੍ਹੇ ਫਰਿਸ਼ਤਿਓਂ ਸੁਹਣੇ,

ਸਭ ਦੁਨੀਆਂ ਤੋਂ ਚੌੜੀ ਬਾਰ।ਮੈਂ ਢੂੰਡੇਂਦੀ ਰਾਂਝਣ ਯਾਰ।



੨.ਰਾਂਝਣ ਨਾਲ ਮੁਹੱਬਤ ਲਾਈ,

ਪਰ ਉਸ ਐਸੀ ਨਿਗਹ ਖੁੰਝਾਈ,

ਮੈਂ ਲਭਦੀ ਰਹੀ ਝੰਗ ਸਿਆਲੀਂ,

ਉਹ ਜਾਪੇ ਲੌਲਾਕੋਂ ਪਾਰ।ਮੈਂ ਢੂੰੰਡੇਂਦੀ ਰਾਂਝਣ ਯਾਰ।



੩.ਖੋਜ ਫੜਨ ਮੈਂ ਬਾਹਰ ਆਈ,

ਦੱਸ ਪਈ ਦਿਲਬਰ ਹਰ-ਜਾਈ, 

ਬਣੇ ਮਸੀਤੇ ਮੱਕੀ ਮਦਨੀ,

ਮੰਦਰ ਦੇ ਵਿਚ ਕ੍ਰਿਸ਼ਨ ਮੁਰਾਰ।ਮੈਂ ਢੂੰੰਡੇਂਦੀ ਰਾਂਝਣ ਯਾਰ।



੪.ਸੁਘੜ ਸਹੇਲੀਓ ਤਰਸ ਕਮਾਓ,

ਜਾ ਰਾਂਝਣ ਨੂੰ ਯਾਦ ਕਰਾਓ, 

ਡੋਲੇ ਚੜ੍ਹਦੀ ਨਾਲ ਜੁ ਕੀਤੇ, 

ਭੁੱਲ ਨਾ ਜਾਏ ਕੌਲ ਕਰਾਰ।ਮੈਂ ਢੂੰਡੇਂਦੀ ਰਾਂਝਣ ਯਾਰ।

